«Այսօր Հայաստանի և հայության դեմ աշխարհում ծավալվում է լայնամասշտաբ քարոզչական պատերազմ: Այդ պատերազմը հատկապես կատաղի բնույթ է ստանում, երբ մենք հաջողություններ ենք ունենում տարբեր ոլորտներում կամ զարգացումներ են արձանագրվում Հայոց ցեղասպանության միջազգային ճանաչման ու դատապարտման ասպարեզում: Մենք որևէ պետության կամ ժողովրդի դեմ քարոզարչություն չենք իրականացնում, բայց կանգած ենք մեր դեմ ուղղված թշնամանքի ալիքի դեմ»:

Հայաստանի Հանրապպետության նախագահ Սերժ Սարգսյանի ելույթը ՀՀԿ-ի 13-րդ համագումարի ժամանակ (10.03.2012) սահմանում և բնութագրում է Հայաստանի Հանրապետության դիրքորոշումն այս հարցում:
Արտաքին քաղաքական մարտահրավերներին դիմակայելու, Հայաստանի տեղեկատվական անվտանգությունը պաշտպանելու և Ադրբեջանականի կողմից վառ արտահայտված հակահայկական քարոզչության տարածումը կանխելու նպատակով 
իրագործվում է պլանավորված և շարունակական աշխատանք ինչպես պետական, այնպես էլ հասարակական մակարդակով, տարբեր խմբերի կողմից:

Հայ-ադրբեջանական տեղեկատվական հակամարտության մասնակիցների գլխավոր խնդիրներն են.
1. Ադրբեջանի ներքին և արտաքին քաղաքականության խնդիրների դուրս բերումը, վերլուծումն ու լուսաբանումը
2. Յուրաքանչյուր խնդրի հետ կապված տեղեկատվական բազայի հավաքագրումը
3. Նյութերի հրապարակումը մամուլում, որոնք ներառում են ինչպես սիմետրիկ և օպերատիվ անդրարդարձ Ադրբեջանի իրադարձություններին, այնպես էլ ասիմետրիկ պատասխաններ արշավներին, որոնք հակասում են Հայաստանի պետական շահերին
4. Ադրբեջանական (ինչպես ռուսերեն, այնպես էլ ադրբեջաներեն լեզվով), վրացական և իրանական ԶԼՄ-ի մոնիթորինգի իրականացում.
«Բաքուն հայատյացությունը դարձրել է պետական քարոզչություն՝ հասցնելով այն ծայրահեղ վտանգավոր մակարդակի: Սա միայն մեր գնահատականը չէ. այս մասին ահազանգում են նաև ռասիզմի և անհանդուրժողականության դեմ պայքարող միջազգային մասնագիտացված կառույցները: Առավել վտանգավոր է, երբ հայատյաց գաղափարները խորանում են ադրբեջանցիների երիտասարդ սերնդի մեջ` վտանգելով նաև խաղաղ գոյակցության ապագան: Մերժելով ու ոչնչացնելով ամեն հայկականը` Բաքուն համառությամբ շարունակում է բոլոր մակարդակներով և ամենուր, այդ թվում և այստեղ՝ ՄԱԿ-​ի շրջանակներում տարածել կեղծ մեղադրանքներ Հայաստանի, Լեռնային Ղարաբաղի և հայերի մասին:


Ռասիզմի և այլատյացության վերացումն ու հանդուրժողականության արմատավորումը կարող է դառնալ իրապես գործուն մեխանիզմ, եթե ուղեկցվի պատասխանատվության հստակ սահմանումով: Անպատժելիությունը, պատասխանատվությունից խուսափումը ծնում են նորանոր հանցանքներ, ուստի մեր՝ միջազգային հանրության, պարտքն է ժամանակին նկատել և դատապարտել անհանդուրժողականության ցանկացած, առավել ևս ծայրահեղ դրսևորում»:


Հայաստանի Հանրապետության նախագահ Սերժ Սարգսյանի ելույթը ՄԱԿ-ի գլխավոր ասամբլեայի 66-րդ նստաշրջանում. 23.09.2011

· Տեղեկատվական առիթներին օպերատիվ անդրադարձը, ինչպես նաև տրամադրված տեղեկատվության ճշմարտացիությունն ու բացառիկությունը ապահովելու են նյութերի լայն տարածումն ու արտատպումը՝ ինչպես հայկական, այնպես էլ արտասահմանյան ԶԼՄ-ում:
· Ադրբեջանի վերաբերյալ հավաստի տեղեկատվությունը, որը հանդիսանում է պաշտոնական Բաքվի պետական քարոզչության այլընտրանքը, ինչպես նաև ադրբեջանական ԶԼՄ-ի կողմից տարածվող ապատեղեկատվության և կեղծիքների բացահայտումը նույնպես հանդիսանում են տեղեկատվական պատերազմի հիմնական բաղադրիչները:
Հայկական կողմը մեծ աշխատանք է կատարել և կարողացել է բավական կարճ ժամանակահատվածում (2-3 տարի) հասնել տարատեսակ տեղեկատվական հարթակներում իրադարձությունների լուսաբանման հավասարակշռության. օրինակ՝ xocali.net, baku.am, azerichild.info, maragha.org և այլ կայքերը, ինչպես նաև «Սովորական ցեղասպանություն» և «Սովի ու կրակի միջև» ֆիլմերը:

Հարկավոր է ուշադրություն դարձնել Հարավային Կովկասի տարածաշրջանի սահմաններից դուրս ղարաբաղյան հակամարտության հայկական կողմի դիրքորո​շման վերաթողարկման և տարածման վրա տարատեսակ միջազգային հարթակներում բացի պաշտոնական համակարգերից նաև սփյուռքի ներկայացուցիչների և հայկական ԶԼՄ-ի կողմից: Այս ոլորտում համագործակցությունը խիստ անհրաժեշտ է ադրբեջանական ուժերի հետ հավասարակշռության պահպանման համար, որը մեծ միջոցներ է ներդնում ամբողջ աշխարհով հակահայկական քարոզչության վրա և կրթում է իր հասարակությունը հայատյացության և ագրեսիայի ոգով: 

